
Sundarakandaramayananirnaya

ಸುಂದರಕಾಂಡರಾಮಾಯಣನಿರ್ಣಯಃ

ರಾಮಾಯಶಾಶ್ವತಸುವಿಸ್ತೃತಷಡ್ಗುಣಾಯ  
ಸರ್ವೇಶ್ವರಾಯ ಬಲವೀರ್ಯಮಹಾರ್ಣವಾಯ ।

ನತ್ವಾ ಲಿಲಂಘಯಿಷುರರ್ಣವಮುತ್ಪಪಾತ
ನಿಷ್ಪೀಡ್ಯ  ತಂ ಗಿರಿವರಂಪವನಸ್ಯ ಸೂನುಃ ॥ ೧॥

ಚುಕ್ಷೋಭ ವಾರಿಧಿರನುಪ್ರಯಯೌ ಚಶೀಘ್ರಂ
ಯಾದೋಗಣೈಃ ಸಹ ತದೀಯಬಲಾಭಿಕೃಷ್ಟಃ  ।

ವೃಕ್ಷಾಶ್ಚ  ಪರ್ವತಗತಾಃ ಪವನೇನಪೂರ್ವಂ
ಕ್ಷಿಪ್ತೋಽರ್ಣವೇ   ಗಿರಿರುದಾಗಮದಸ್ಯ ಹೇತೋಃ ॥ ೨॥

ಶೈಲೋಹರಸ್ಯ ಗಿರಿಪಕ್ಷವಿನಾಶಕಾಲೇ
ಕ್ಷಿಪ್ತೋಽರ್ಣವೇ   ಸಮರುತೋರ್ವರಿತಾತ್ಮಪಕ್ಷಃ  ।

ಹೈಮೋ ಗಿರಿಃ ಪವನಜಸ್ಯ ತು ವಿಕ್ರಮಾರ್ಥ -
ಮುದ್ಭಿದ್ಯ  ವಾರಿಧಿಮವರ್ಧದನೇಕಸಾನುಃ ॥ ೩॥

ನೈವಾತ್ರ ವಿಕ್ರಮಣಮೈಚ್ಛದವಿಶ್ರಮೋಽಸೌ  
ನಿಃಸೀಮಪೌರುಷಬಲಸ್ಯ ಕುತಃ ಶ್ರಮೋಽಸ್ಯ  ।

ಆಶ್ಲಿಷ್ಯ  ಪರ್ವತವರಂಸದದರ್ಶ ಗಚ್ಛನ್
ದೇವೈಸ್ತು ನಾಗಜನನೀಂ ಪ್ರಹಿತಾಂ  ವರೇಣ ॥ ೪॥

ಜಿಜ್ಞಾಸುಭಿರ್ನಿಜಬಲಂ ತವಭಕ್ಷಮೇತು
ಯದ್ಯತ್ತ್ವಮಿಚ್ಛಸಿ     ತದಿತ್ಯಮರೋದಿತಾಯಾಃ  ।

ಆಸ್ಯಂ  ಪ್ರವಿಶ್ಯ  ಸಪದಿ ಪ್ರವಿನಿಃಸೃತೋಽಸ್ಮಾತ್ 
ದೇವಾನನಂದಯದುತ ಸ್ವಕಮೇಷು ರಕ್ಷನ್ ॥ ೫॥

ದೃಷ್ಟ್ವಾ  ಸುರಪ್ರಣಯಿತಾಂ ಬಲಮಸ್ಯ ಚೋಗ್ರಂ
ದೇವಾಃ ಪ್ರತುಷ್ಟುವುರಮುಂ  ಸುಮನೋಽಭಿವೃಷ್ಟ್ಯಾ  ।

ತೈರಾದೃತಃಪುನರಸೌವಿಯತೈವ ಗಚ್ಛನ್
ಛಾಯಾಗ್ರಹಂ ಪ್ರತಿದದರ್ಶ  ಚ ಸಿಂಹಿಕಾಖ್ಯಮ್  ॥ ೬॥

ಲಂಕಾವನಾಯಸಕಲಸ್ಯ ಚ ನಿಗ್ರಹೇಽಸ್ಯಾಃ 
ಸಾಮರ್ಥ್ಯಮಪ್ರತಿಹತಂ  ಪ್ರದದೌ ವಿಧಾತಾ ।

ಛಾಯಾಮವಾಕ್ಷಿಪದಸೌ ಪವನಾತ್ಮಜಸ್ಯ
ಸೋಽಸ್ಯಾಃ  ಶರೀರಮನುವಿಶ್ಯ ಬಿಭೇದಚಾಶು ॥ ೭॥

ನಿಃಸೀಮಮಾತ್ಮಬಲಮಿತ್ಯಸುದರ್ಶಯಾನೋ 
ಹತ್ವೈವ ತಾಮಪಿವಿಧಾತೃವರಾಭಿಗುಪ್ತಾಮ್  ।

ಲಂಬೇಸಲಂಬಶಿಖರೇನಿಪಪಾತಲಂಕಾ-

ಪ್ರಾಕಾರರೂಪಕಗಿರಾಥ ಚಸಂಚುಕೋಚೇ ॥ ೮॥
ಭೂತ್ವಾ ಬಿಡಾಲಸಮಿತೋ ನಿಶಿತಾಂಪುರೀಂ ಚ
ಪ್ರಾಪ್ಸ್ಯನ್    ದದರ್ಶ ನಿಜರೂಪವತೀಂ ಸಲಂಕಾಮ್ ।

ರುದ್ಧೋಽನಯಾಽಽಶ್ವಥ   ವಿಜಿತ್ಯ ಚತಾಂ ಸ್ವಮುಷ್ಟಿ  -
ಪಿಷ್ಟಾಂ  ತಯಾನುಮತಏವವಿವೇಶಲಂಕಾಮ್ ॥ ೯॥

ಮಾರ್ಗಮಾಣೋಬಹಿಶ್ಚಾಂತಃ ಸೋಽಶೋಕವನಿಕಾತಲೇ ।
ದದರ್ಶ ಶಿಂಶಪಾವೃಕ್ಷಮೂಲಸ್ಥಿತರಮಾಕೃತಿಮ್  ॥ ೧೦॥
ನರಲೋಕವಿಡಂಬಸ್ಯ ಜಾನನ್ರಾಮಸ್ಯ ಹೃದ್ಗತಮ್  ।
ತಸ್ಯ ಚೇಷ್ಟಾನುಸಾರೇಣ ಕೃತ್ವಾ ಚೇಷ್ಟಾಶ್ಚ  ಸಂವಿದಮ್ ॥ ೧೧॥
ತಾದೃಕ್ಚೇಷ್ಟಾಸಮೇತಾಯಾ  ಅಂಗುಲೀಯಮದಾತ್ತತಃ  ।
ಸೀತಾಯಾಯಾನಿಚೈವಾಸನ್ನಾಕೃತೇಸ್ತಾನಿ   ಸರ್ವಶಃ ॥ ೧೨॥
ಭೂಷಣಾನಿದ್ವಿಧಾ ಭೂತ್ವಾ ತಾನ್ಯೇವಾಸನ್  ತಥೈವಚ ।
ಅಥಚೂಡಾಮಣಿಂದಿವ್ಯಂ ದಾತುಂರಾಮಾಯಸಾದದೌ ॥ ೧೩॥
ಯದ್ಯಪ್ಯೇತನ್ನ   ಪಶ್ಯಂತಿ  ನಿಶಾಚರಗಣಾಸ್ತು ತೇ ।
ದ್ಯುಲೋಕಚಾರಿಣಃ ಸರ್ವೇ ಪಶ್ಯಂತ್ಯೃಷಯ  ಏವಚ ॥ ೧೪॥
ತೇಷಾಂವಿಡಂಬನಾಯೈವದೈತ್ಯಾನಾಂ ವಂಚನಾಯಚ ।
ಪಶ್ಯತಾಂ  ಕಲಿಮುಖ್ಯಾನಾಂ ವಿಡಂಬೋಽಯಂಕೃತೋಭವೇತ್ ॥ ೧೫॥
ಕೃತ್ವಾ ಕಾರ್ಯಮಿದಂಸರ್ವಂ ವಿಶಂಕಃಪವನಾತ್ಮಜಃ  ।
ಆತ್ಮಾವಿಷ್ಕರಣೇ  ಚಿತ್ತಂ  ಚಕ್ರೇ  ಮತಿಮತಾಂವರಃ ॥ ೧೬॥
ಅಥವನಮಖಿಲಂತದ್ರಾವಣಸ್ಯಾವಲಂಬ್ಯ 
ಕ್ಷಿತಿರುಹಮಿಮಮೇಕಂ ವರ್ಜಯಿತ್ವಾಽಽಶು  ವೀರಃ ।
ರಜನಿಚರವಿನಾಶಂಕಾಂಕ್ಷಮಾಣೋಽತಿವೇಲಂ

ಮುಹುರತಿರವನಾದೀತೋರಣಂಚಾರುರೋಹ ॥ ೧೭॥
ಅಥಾಶ‍ೃಣೋದ್ದಶಾನನಃ  ಕಪೀಂದ್ರಚೇಷ್ಟಿತಂ  ಪರಮ್ ।
ದಿದೇಶ ಕಿಂಕರಾನ್ಬಹೂನ್ಕಪಿರ್ನಿಗೃಹ್ಯತಾಮಿತಿ  ॥ ೧೮॥
ಸಮಸ್ತಶೋ  ವಿಮೃತ್ಯವೋ  ವರಾದ್ಧರಸ್ಯ  ಕಿಂಕರಾಃ ।
ಸಮಾಸದನ್ಮಹಾಬಲಂ ಸುರಾಂತರಾತ್ಮನೋಽಂಗಜಮ್  ॥ ೧೯॥
ಅಶೀತಿಕೋಟಿಯೂಥಪಂಪುರಃಸರಾಷ್ಟಕಾಯುತಮ್  ।
ಅನೇಕಹೇತಿಸಂಕುಲಂಕಪೀಂದ್ರಮಾವೃಣೋದ್ಬಲಮ್   ॥ ೨೦॥
ಸಮಾವೃತಸ್ತಥಾಽಽಯುಧೈಃ  ಸತಾಡಿತಶ್ಚ ತೈರ್ಭೃಶಮ್ ।
ಚಕಾರತಾನ್ಸಮಸ್ತಶಸ್ತಲಪ್ರಹಾರಚೂರ್ಣಿತಾನ್    ॥ ೨೧॥
ಪುನಶ್ಚ ಮಂತ್ರಿಪುತ್ರಕಾನ್   ಸರಾವಣಪ್ರಚೋದಿತಾನ್  ।
ಮಮರ್ದ ಸಪ್ತಪರ್ವತಪ್ರಭಾನ್  ವರಾಭಿರಕ್ಷಿತಾನ್  ॥ ೨೨॥
ಬಲಾಗ್ರಗಾಮಿನಸ್ತಥಾ   ಸ ಶರ್ವವಾಕ್ಸುಗರ್ವಿತಾನ್  ।
ನಿಹತ್ಯ ಸರ್ವರಕ್ಷಸಾಂತೃತೀಯಭಾಗಮಕ್ಷಿಣೋತ್  ॥ ೨೩॥
ಅನೌಪಮಂಹರೇರ್ಬಲಂನಿಶಮ್ಯ ರಾಕ್ಷಸಾಧಿಪಃ ।
ಕುಮಾರಮಕ್ಷಮಾತ್ಮನಃ  ಸಮಂಸುತಂನ್ಯಯೋಜಯತ್  ॥ ೨೪॥
ಸ ಸರ್ವಲೋಕಸಾಕ್ಷಿಣಃ ಸುತಂಶರೈರ್ವವರ್ಷ ಹ ।
ಶಿತೈರ್ವರಾಸ್ತ್ರಮಂತ್ರಿತೈರ್ನ  ಚೈನಮಭ್ಯಚಾಲಯತ್  ॥ ೨೫॥
ಸಮಂಡಮಧ್ಯಗಾಸುತಂ ಸಮೀಕ್ಷ್ಯ ರಾವಣೋಪಮಮ್ ।
ತೃತೀಯಏಷಭಾಂಶಕೋ ಬಲಸ್ಯ ಹೀತ್ಯಚಿಂತಯತ್  ॥ ೨೬॥
ನಿಧಾರ್ಯಏವರಾವಣೋರಾಘವಸ್ಯ ನಾನ್ಯಥಾ  ।
ಯುಧೀಂದ್ರಜಿನ್ಮಯಾ ಹತೋ ನಚಾಸ್ಯ ಶಕ್ತಿರೀಕ್ಷ್ಯತೇ   ॥ ೨೭॥
ಅತಸ್ತಯೋಃ  ಸಮೋಮಯಾತೃತೀಯಏಷಹನ್ಯತೇ  ।
ವಿಚಾರ್ಯಚೈವಮಾಶುತಂಪದೋಃ ಪ್ರಗೃಹ್ಯ  ಪುಪ್ಲುವೇ  ॥ ೨೮॥
ಸ ಚಕ್ರವದ್ಭ್ರಮಾತುರಂ  ವಿಧಾಯರಾವಣಾತ್ಮಜಮ್  ।
ಅಪೋಥಯದ್ಧರಾತಲೇ  ಕ್ಷಣೇನಮಾರುತೀತನುಃ ॥ ೨೯॥
ವಿಚೂರ್ಣಿತೇಧರಾತಲೇನಿಜೇಸುತೇಸರಾವಣಃ ।
ನಿಶಮ್ಯ ಶೋಕತಾಪಿತಸ್ತದಗ್ರಜಂ   ಸಮಾದಿಶತ್ ॥ ೩೦॥

ಅಥೇಂದ್ರಜಿನ್ಮಹಾಶರೈರ್ವರಾಸ್ತ್ರಸಂಪ್ರಯೋಜಿತೈಃ     ।
ತತಶ್ಚ ವಾನರೋತ್ತಮಂ ನಚಾಶಕದ್ವಿಚಾಲನೇ  ॥ ೩೧॥
ಅಥಾಸ್ತ್ರಮುತ್ತಮಂ  ವಿಧೇರ್ಮುಮೋಚ ಸರ್ವದುಃಸಹಮ್ ।
ಸತೇನತಾಡಿತೋಹರಿರ್ವ್ಯಚಿಂತಯನ್ನಿರಾಕುಲಃ   ॥ ೩೨॥
ಮಯಾವರಾವಿಲಂಘಿತಾಹ್ಯನೇಕಶಃ  ಸ್ವಯಂಭುವಃ  ।
ಸಮಾನನೀಯಏವಮೇತತೋಽತ್ರ ಮಾನಯಾಮ್ಯಹಮ್  ॥ ೩೩॥
ಇಮೇಚಕುರ್ಯುರತ್ರ ಕಿಂ ಪ್ರಹೃಷ್ಟರಕ್ಷಸಾಂ   ಗಣಾಃ ।
ಇತೀಹ ಲಕ್ಷ್ಯಮೇವ ಮೇಸರಾವಣಶ್ಚ ದೃಶ್ಯತೇ  ॥ ೩೪॥
ಇದಂಸಮೀಕ್ಷ್ಯ ಬದ್ಧವತ್  ಸ್ಥಿತಂ  ಕಪೀಂದ್ರಮಾಶು ತೇ ।
ಬಬಂಧುರನ್ಯಪಾಶಕೈರ್ಜಗಾಮ ಚಾಸ್ತ್ರಮಸ್ಯ  ತತ್ ॥ ೩೫॥
ಅಥಪ್ರಗೃಹ್ಯ  ತಂ ಕಪಿಂ ಸಮೀಪಮಾನಯಂಶ್ಚ ತೇ ।
ನಿಶಾಚರೇಶ್ವರಸ್ಯ  ತಂ ಸಪೃಷ್ಟವಾಂಶ್ಚ  ರಾವಣಃ ॥ ೩೬॥
ಕಪೇಕುತೋಽಸಿ ಕಸ್ಯ ವಾ ಕಿಮರ್ಥಮೀದೃಶಂಕೃತಮ್ ।
ಇತೀರಿತಃ ಸಚಾವದತ್ಪ್ರಣಮ್ಯ  ರಾಮಮೀಶ್ವರಮ್  ॥ ೩೭॥
ಅವೇಹಿದೂತಮಾಗತಂದುರಂತವಿಕ್ರಮಸ್ಯ  ಮಾಮ್ ।
ರಘೂತ್ತಮಸ್ಯ  ಮಾರುತಿಂಕುಲಕ್ಷಯೇತವೇಶ್ವರಮ್  ॥ ೩೮॥
ನಚೇತ್ಪ್ರದಾಸ್ಯಸಿ   ತ್ವರನ್  ರಘೂತ್ತಮಪ್ರಿಯಾಂ   ತದಾ ।
ಸಪುತ್ರಮಿತ್ರಬಾಂಧವೋ   ವಿನಾಶಮಾಶುಯಾಸ್ಯಸಿ  ॥ ೩೯॥
ನರಾಮಬಾಣಧಾರಣೇಕ್ಷಮಾಃಸುರೇಶ್ವರಾ ಅಪಿ ।
ವಿರಿಂಚಶರ್ವಪೂರ್ವಕಾಃ ಕಿಮುತ್ವಮಲ್ಪಸಾರಕಃ   ॥ ೪೦॥
ಪ್ರಕೋಪಿತಸ್ಯ  ತಸ್ಯ ಕಃ ಪುರಃ ಸ್ಥಿತೌ  ಕ್ಷಮೋ ಭವೇತ್ ।
ಸುರಾಸುರೋರಗಾದಿಕೇಜಗತ್ಯಚಿಂತ್ಯಕರ್ಮಣಃ   ॥ ೪೧॥
ಇತೀರಿತೇ ವಧೋದ್ಯತಂ  ನ್ಯವಾರಯದ್ವಿಭೀಷಣಃ   ।
ಸಪುಚ್ಛದಾಹಕರ್ಮಣೇ ನ್ಯಯೋಜಯನ್ನಿಶಾಚರಾನ್   ॥ ೪೨॥
ಅಥಾಸ್ಯ ವಸ್ತ್ರಸಂಚಯೈಃ  ಪಿಧಾಯಪುಚ್ಛಮಗ್ನಯೇ   ।
ದದುರ್ದದಾಹನಾಸ್ಯ ತನ್ಮರುತ್ಸಖೋ  ಹುತಾಶನಃ ॥ ೪೩॥
ಮಮರ್ಷ ಸರ್ವಚೇಷ್ಟಿತಂ  ಸ ರಕ್ಷಸಾಂ ನಿರಾಮಯಃ ।
ಬಲೋದ್ಧತಶ್ಚ  ಕೌತುಕಾತ್ಪ್ರದಗ್ಧುಮೇವ  ತಾಂಪುರೀಮ್ ॥ ೪೪॥

ದದಾಹಚಾಖಿಲಾಂಪುರೀಂ ಸ್ವಪುಚ್ಛಗೇನ   ವಹ್ನಿನಾ  ।
ಕೃತಿಸ್ತು ವಿಶ್ವಕರ್ಮಣೋಽಪ್ಯದಹ್ಯತಾಸ್ಯ    ತೇಜಸಾ ॥ ೪೫॥
ಸುವರ್ಣರತ್ನಕಾರಿತಾಂ  ಸರಾಕ್ಷಸೋತ್ತಮೈಃ  ಸಹ ।
ಪ್ರದಹ್ಯ  ಸರ್ವಶಃಪುರೀಂಮುದಾನ್ವಿತೋ  ಜಗರ್ಜವೈ ॥ ೪೬॥
ಸರಾವಣಂಸಪುತ್ರಕಂ ತೃಣೋಪಮಂವಿಧಾಯವೈ ।
ತಯೋಃ ಪ್ರಪಶ್ಯತೋಃ   ಪುರೀಂ ವಿಧಾಯಭಸ್ಮಸಾದ್ಯಯೌ   ॥ ೪೭॥
ವಿಲಂಘ್ಯ ಚಾರ್ಣವಂಪುನಃಸ್ವಜಾತಿಭಿಃ  ಪ್ರಪೂಜಿತಃ  ।
ಪ್ರಭಕ್ಷ್ಯ  ವಾನರೇಶಿತುರ್ಮಧುಪ್ರಭುಂ  ಸಮೇಯಿವಾನ್ ॥ ೪೮॥
ರಾಮಂಸುರೇಶ್ವರಮಗಣ್ಯಗುಣಾಭಿರಾಮಂ 
ಸಂಪ್ರಾಪ್ಯ  ಸರ್ವಕಪಿವೀರವರೈಃ ಸಮೇತಃ ।

ಚೂಡಾಮಣಿಂಪವನಜಃಪದಯೋರ್ನಿಧಾಯ
ಸರ್ವಾಂಗಕೈಃ ಪ್ರಣತಿಮಸ್ಯ  ಚಕಾರ ಭಕ್ತ್ಯಾ  ॥ ೪೯॥

ರಾಮೋಽಪಿನಾನ್ಯದನುದಾತುಮಮುಷ್ಯ  ಯೋಗ್ಯಮ್ -

ಅತ್ಯಂತಭಕ್ತಿಭರಿತಸ್ಯ   ವಿಲಕ್ಷ್ಯ ಕಿಂಚಿತ್ ।
ಸ್ವಾತ್ಮಪ್ರದಾನಮಧಿಕಂ   ಪವನಾತ್ಮಜಸ್ಯ
ಕುರ್ವನ್ ಸಮಾಶ್ಲಿಷದಮುಂ ಪರಮಾಭಿತುಷ್ಟಃ  ॥ ೫೦॥

ಇತಿ ಶ್ರೀಮದಾನಂದತೀರ್ಥೀಯಮಹಾಭಾರತತಾತ್ಪರ್ಯನಿರ್ಣಯೇ  ರಾಮಚರಿತೇ
ಹನುಮತ್ಪ್ರತಿಯಾನಂ ಸುಂದರಕಾಂಡಕಥಾನಿರ್ಣಯಃ ॥

